
තේ  ධ්යානයෝගානුගතා  අපශ්යන්
ත්වාමේව  දේවීං  ස්වගුණෛර්නිගූඪාම්  ।
ත්වමේව  ශක්තිඃ  පරමේශ්වරස්ය
මාං  පාහි  සර්වේශ්වරි  මෝක්ෂදාත්රි  ॥  1 ॥

දේවාත්මශක්තිඃ  ශ්රුතිවාක්යගීතා
මහර්ෂිලෝකස්ය  පුරඃ  ප්රසන්නා  ।
ගුහා  පරං  ව්යෝම  සතඃ  ප්රතිෂ්ඨා
මාං  පාහි  සර්වේශ්වරි  මෝක්ෂදාත්රි  ॥  2 ॥

පරාස්ය  ශක්තිඃ  විවිධෛව  ශ්රූයසේ
ශ්වේතාශ්වවාක්යෝදිතදේවි  දුර්ගේ  ।
ස්වාභාවිකී  ජ්ඤානබලක්රියා  තේ
මාං  පාහි  සර්වේශ්වරි  මෝක්ෂදාත්රි  ॥  3 ॥

දේවාත්මශබ්දේන  ශිවාත්මභූතා
යත්කූර්මවායව්යවචෝවිවෘත්යා
ත්වං  පාශවිච්ඡේදකරී  ප්රසිද්ධා
මාං  පාහි  සර්වේශ්වරි  මෝක්ෂදාත්රි  ॥  4 ॥

ත්වං  බ්රහ්මපුච්ඡා  විවිධා  මයූරී
බ්රහ්මප්රතිෂ්ඨාස්යුපදිෂ්ටගීතා  ।
ජ්ඤානස්වරූපාත්මතයාඛිලානාං
මාං  පාහි  සර්වේශ්වරි  මෝක්ෂදාත්රි  ॥  5 ॥

ඉති  පරමපූජ්ය  ශ්රී  චංද්රශේඛරේංද්ර  සරස්වතී
ස්වාමි  කෘතං  දුර්ගා  පංචරත්නං  සංපූර්ණම්  ।

